
دراوی نەتەوەیی داهاتووی کوردستان

د. لەتیف کەریم واحید 

 پێشەکی
هاتنەگۆڕێی باسکردنی دراوی سەربەخۆیی کوردستان 
پرس������ێکی ن������وێ نيي������ە. سیاس������ەتمەداران و زۆر خەڵکی 
ڕۆش������نبیری کوردی بە شێوەیەکی گش������تی شانابەشانی 
بیر لە س������ەربەخۆیی کوردستان باسیان لە دراوێکی تایبەت 
)نەتەوەیی( بە کوردستان کردۆتەوە. بەڵام ئەم پرسە دوو جار 
لە مێژووی بیست و سێ ساڵەی پێشوودا بەتایبەت هاتووەتە 
بەر ڕای گش������تی. یەکەم، لە دوای کش������انەوەی ڕژێمی 
بەع������س و هەبوونی دراوی بەناو دیناری سویس������ری وەک 
دراوی تایبەت بە کوردستان و دووەم جار دوای سەرهەڵدانی 
قەیرانی پارە و بودجە لەگەڵ حکومەتی ناوەندا لە سەرەتای 
ساڵی 2014 دا. ئەڵبەتە لە یەکەم جاردا بە کردار دراوێکی 
تایبەت بە کوردستان هەبوو، بەڵام شیکردنەوە و لێکۆڵینەوە 
ل������ە تایبەتمەندییەکانی ئەو دراوەو کێش������ەکانی و دوا جار 
لابردنی لە بازاڕدا بابەتی ئەم وتارە نييە، بەڵام هاتنەکایەی 
پرسی دراوێکی سەربەخۆ بە کورستان بۆ دووەم جار شایەنی 

هەڵوێستە و شیکردنەوەی خۆی هەیە.
پێویس������تە ئەوە بگوترێت کە هەبوونی دراوی تایبەت بەم 
ناوچەی������ە دیاردەیەکی نوێ و س������ەردەم نييە. هەر زۆر لە 
مێژەوە ئەم ناوچەیە شارس������تانييەتی تێ������دا هەبووەو بەپیی 
پێویس������تی بازاڕ دراو هەبووە و س������ەودای پێوە کراوە. هەر 
ل������ە پێش داهاتنی دینار و فلس������ی عێراقی لە س������ەردەمی 
س������ەرهەڵدانی دەوڵەتی عێراقدا لە س������ایەی داگیرکەرانی 
ئینگلی������زدا، لیرەی تورکی و تمەنی ئێرانی بەکارهێنراوە و 
عانە و درهەم و ڕوپێ هێش������تا لە بیرەوەری زۆر کەسدا هەر 
ماون. پێش ئەوانەش زۆرب������ەی زۆری فەرمانڕەوایانی ئەم 
ناوچەیە بەپێی پێویس������تی جێگیربوونی دەسەڵاتی سیاسیی 
خۆیان س������کەی خۆیانیان لێداوە و لە هەڵسورانی ئابووری 

و بازرگانی������دا مامەڵە و س������ەودای پێوەک������راوە. هەر بۆیە 
ئێستاش لە کاتی هاتنە کایەی پرسی دەوڵەتی سەربەخۆی 
کوردستان ئەم بابەتە دەبێتە جێگەی مشت و مڕ و لێدوان. 
لایەنێکی ئەرێنی خس������تنەڕووی ئەم بابەتەش س������ەرەڕای 
زەمینەسازی بۆ داهینانی، ئامادەکردن و هوشیارکردنەوەی 
خەڵکە لە بابەتێک کە زۆر جار تێکەڵ دەکرێت بە هەستی 
نەتەوایەتی، ب������ەڵام لایەنە تەکنیک������ی و ئەکادیمیاکەی 
فەرامۆش دەکرێت. ئەم گوتارە دەستپێشخەرییەکە بۆ زیاتر 
لێدوان و ڕێخۆش������کرن بۆ هاتنەکایەی دراوێکی سەربەخۆ 

بۆ کوردستان.
 بۆ دراوی سەربەخۆ؟

دراوی نەتەوەیی و دروس������تبوون، ی������ا هەبوونی وڵاتێکی 
سیاسی سەربەخۆ بە تەواوکەری یەکدی هەژمار دەکرێن. 
واتە وڵاتی س������ەربەخۆ پێویستی بە دراوی نەتەوەیی هەیە، 
بەڵام ئەمە مەرج نييە لە هەموو بارێکدا ڕاس������ت بێت. زۆر 
وڵاتان هەن کە س������ەربەخۆن و دراوی نەتەوەیی خۆیان نييە. 
بۆ نموون������ە وڵاتانی یەکێتی ئەوروپا ک������ە وازیان لە دراوە 
نەتەوەییەکەی خۆیان هێنا و یۆرۆیان کرد بە دراوی خۆیان. 
ل������ە هەمان کاتدا، هەندی وڵات هەن کە دراوی نەتەوەییان 
نييە و دۆلاری ئەمریکییان بۆ خۆیان هەڵبژاردووە. لەوانەش 
وڵاتی پەنەما کە دۆلاری ئەمریکی کرد)1990-1904(  

بە دراوی نەتەوەیی خۆی.
بەهەم������ان ش������ێوە زۆر وڵات ه������ەن کە بەه������ای دراوە 
نەتەوەییەکەیان دەبەستن بە بەهای دراوی وڵاتێکی بێگانەوە 
کە بە ش������ێوەی لەنگەر بەدەوریدا دەچەرخێ، بە ڕادەیەک 
کە بەرزبوونەوە و نزمبوونەوەی دراوەکەیان تیش������کدانەوەی 
گۆڕانی بەه������ای دراوی لەنگەرە. ب������ە واتایەکی دیکە، 
وڵات دراوی هەی������ە، ب������ەڵام بەرزبوون������ەوە و نزمبوونەوەی 

تی
وێ

سی
وو

ن ن
وڵا

ۆ گ
ت ب

یبە
تا

ری
ـوو
ـــ
ــاب
ئـ



45 ژمارە )1020(  2015/4/6

ری
ـوو
ـــ
ــاب
ئـ

بەهاکەی لە دەس������ت خۆیدا نييە. بۆ نموونە لە هەشتاکان 
و نەوەدەکانی س������ەدەی پێشوودا بەهای دراوەکانی زۆربەی 
زۆری وڵاتانی باش������ووری ڕۆژهەڵاتی ئاسیا و ئەمریکای 
لاتینی بەس������ترابوون ب������ە بەه������ای دۆلاری ئەمریکییەوە. 
یەکێ������ک لە هەرە هۆی������ە گرنگەکانی ئەم سیاس������ەتەش 
دەگەڕێتەوە بۆ خۆپاراس������تن لە ناجێگیری باری ئابووری و 
بەرزبوونەوەی ڕێژەی هەڵئاوسان. لەژێر سایەی سیاسەتێکی 
لەو چەش������نەدا، سیاسەتمەداران و بڕیاردەرانی دارایی وڵات 
دەستەوس������ان دەبن و ناتوانن بە ئارەزووی خۆیان سیاس������ەتی 
بێپرس������یارانە و دەس������تبڵاوانە بگرنەبەر بۆ مەرامی سیاسی 
خۆیان. بۆ نموونە، زۆر جار پێشبینی دەکرێت کە کاتێک 
سیاسەتمەداران پێویس������تیان بە ڕاکێشانی دەنگی خەڵکی 
بێت، سیاس������ەتی هەڵکشانی گش������تگیری و دارایی بگرنە 
بەر)Expansionary fiscal and monetary policy(. یەکێک 
لە دەرئەنجامە نەخوازراوەکانی ئەو سیاسەتانەش هەڵئاوسانی 
نرخە.  بۆیە ئەو وڵاتانەی بەهای دراوەکانیان بە دراوێک، 
یان چەند دراوێکی بیانييەوە دەبەستن بە هیوای ئەوەن ڕێگە 
بگرن لە وەبەرگرتنی سیاسەتی لەو جۆرە. بۆیە وا چاوەڕوان 
دەکرێت کە ڕێژەی هەڵئاوس������ان لەو وڵاتانەی دراوەکانیان 
بەس������تراوە بە دۆلاری ئەمریکیی������ەوە نزمتر بێت لە وڵاتانی 
دیکە. بەڵام ئەم پێش������بینييە م������ەرج نييە هەموو کاتێک 
بە ڕاس������ت دەرچێت. بۆ نموونە قەیرانی بانکی ئەرجەنتینی 
ساڵی 2000 لە کاتێکدا ڕوویدا کە دراوی وڵات بە توندی 

بەستراوبوو بە دۆلاری ئەمریکییەوە.
ئەوەی لێرەدا ش������ایانی باسە ئەوەیە کە هەبوون و نەبوونی 
دراوی نەتەوەیی شتێکەو و شێوازی دیاریکردن و بەڕێوەبردنی 
دراوەکە بابەتێکی تەواو جی������اوازە. بۆیە پێش ئەوەی بێینە 
س������ەر ئەو پرس������یارەی کە ئایا چ دراوێکمان دەوێ، دەبێت 
باس������ی ئەوە بکەین کە ئایا دراوێکی نەتەوەیی پێویستە بۆ 

کوردستانێکی سەربەخۆ؟
 لایەنە ئەرێنی و نەرێنییەكانی دراوی سەربەخۆ

ڕاگرتنی بەهای دراوی س������ەربەخۆ لە هەموو وڵاتێکدا 
تێچووی خۆی هەیە. گرنگترینیان ئەوەیە کە دەس������ەڵاتی 
دارایی پێویس������تی بۆ بەرگریکردن و سەقامگیریی بەهای 
دراوەکەی بە یەدەکی دراوی بیانی هەیە. ئەم ئاڕاستەیەش 
لەوەوە دێتەکایەوە کە ناس������ەقامگیریی بەهای دراو کاری 
نەرێنی دەکاتە س������ەر گەش������ەکردنی ئاب������ووری و ڕادەی 
وەبەرهێنان و لە دواییش������دا کارتێکەری نەخوازراوی دەبێت 
لە سەر باری گوزەرانی زۆربەی خەڵکی وڵات. لێرەدا ئەو 
پرسیارە دیتەگۆڕێ کە وڵات چەند یەدەکی دراوی بیانی 
پێویس������تە بۆ ئەوەی بەرگری ل������ە دراوی نەتەوەیی بکات، 
uspec )بەتایبەت لە کاتی قەیران و هەڕەشەی مەزەندەیی 
lative attack( نەخوازراو؟ وەڵامی ئەم پرسیارە زۆر گرانە، 

بەڵام لێرەدا دەتوانین ئەوەندە بڵێین کە ئەم کێشەیە بەستراوە 
بە ق������ەوارەی ئابووریی وڵات و ڕادەی کراوەیی و داخراوی 
ئابوورییەكەی بە ڕووی ئابووریی جیهاندا. بۆ نموونە، گەر 
ئابووری وڵاتێک زۆر کراوە بێت )پێوەری کرانەوەی جیاواز 
هەیە( ئەگەری دروستبوونی قەیرانی دارایی زیاتر هەیە و 
وڵات زیاتر لە ژێر ئەگەری هاتنە ناوەوەی قەیرانی دەرەکی 
هەی������ە، بۆیە وڵات پێویس������تی بە یەدەک������ی دراوی بەهێز 
زیات������رە. لە هەمان کاتدا، گ������ەر ئابووریی وڵات لە ڕووی 
قەوارەوە گەورە بێت، پێویس������تی ب������ە تێچووی دراوی زیاتر 
هەیە بۆ وەڕێخس������تنی کاروب������اری بازرگانی و گۆڕینەوە، 
بۆیە پێویس������تی بە یەدەکی دراوی بیانی زیاترە. بێگومان 
تێچووی هەڵگرتنی یەدەکی دراوی بیانیش لە دەس������تدانی 
ڕێژەی سوودەکەیەتی. پارە بە موڵکێک هەژمار دەکرێت 
کە خۆی لە خۆیدا س������وود نابەخش������ێت گەر گلبدرێتەوە. 
uMoney is considered as a nonuinterest bearing a (
set(. بۆی������ە هەتا یەدەکی دراوی بیانی زیاتر بێت، ئەوەندە 

تێچووەکانیشی بەرزتر دەبێت.
تێچوویەکی دیکەی هەبوونی دراوی نەتەوەیی تێچووی 
گۆڕینەوەیەت������ی بە دراوە بیانيي������ەکان. ئەم تێچووەش هەتا 
ئاب������ووری وڵات کراوەتر و قەبارەی گ������ەورە بێت بەڕووی 
ئاب������ووری جیهان������دا هێندە زیات������ر دەبێت. ئ������ەم تێچووە لە 
ڕووی بەکارب������ەرەوە ڕەنگە زۆر بەرچ������او نەبێت، بەڵام بۆ 
بازرگان و وەبەرهێنەران لەدەس������تدانی ڕێژەیەکی بەرچاوی 

قازانجەکانیانە. 
بێگومان هەبوونی دراوی نەتەویی و بەستنەوەی بەهاکەی 
بە دراوی بیانييەوە تێچووی دیکەی خۆی هەیە کە نابێت 
پش������تگوێ بخرێت. یەکێک لەو تێچووانە لاوازکردن و لە 
 Weak monetary( کارخس������تنی سیاس������ەتی دراوی وڵاتە
policy(. ل������ە هەموو بارێکدا، ئەم سیاس������ەتە، بەتایبەت لە 

قۆناغی سەرەتاکانی گەشەکردنی ئابووریدا، سیاسەتمەداران 
بێب������ەش دەکات لە چەکێکی ئابووری کاریگەر کە ڕەنگە 
ل������ە کاتی خۆیدا زۆر پێویس������ت بێ������ت. لایەنێکی گرنگی 
ئ������ەم لاوازییەش بە یەکجاری لەناوبردن، یا لەکارخس������تنی 
 The lender of the last( سیاس������ەتی قەرزدەری دواپەناگەیە
resort(. پێناس������ەکردنی ئەم سیاسەتەش ئەوەیە کە ئەگەر 

بانکە ناوخۆییەکان بێ پارە بوون، دەتوانن وەک دواپەناگە 
ل������ە بانکی ناوەند )Central Bank( پ������ارە بە قەرز وەرگرن. 
ڕێگری س������ەرەکی ئەم توانایەی بانک������ی ناوەندیش ئەوەیە 
کە ئەگەر وڵات دراوی نەتەوەی������ی خۆی نەبێت، ناتوانێت 
یارمەت������ی بانک������ە ناوخۆییەکانی خۆی ب������دات لە کاتی 
تەنگان������ەدا، یا ئەگەر دراوی وڵات بە توندی بەس������ترابێت 
بە دراوێک������ی بیانييەوە، قەرزدان بە بانک������ە ناوخۆییەکان 
پێویس������تی بەوەیە کە بانکی ناوەند یەدەکی دراوی بیانی 

گەر سەربەخۆیی سیاسیی 
کوردستان دە ساڵی داهاتووش 

بێتەدی، پێویستە ئێستا 
کوردستان ڕێخۆشکەری و 

ئامادەکاری بۆ دروستکردنی 
ژێرخانی ئابووری و داراییەکەی 

بکات. دراوی نەتەوەیی 
کوردستانیش بەردی بناغەی ئەو 

سەربەخۆییەیە

حکومەت و سیاسەتمەدارانی 
کوردستان نابێت چاوەڕوانی 
ڕۆژی سەربەخۆیی کوردستان 
بکەن، ئەوجا بڕیاری دراوی 

نیشتمانی بدەن

سەرپەرشتیکردن و بەڕێوەبردنی 
دراوی نیشتمانی پێویستی بە 

کۆمیتەیەکی سەربەخۆی پسپۆڕ 
هەیە. ئەو کۆمیتەیەش نابێت 

لە سەر بناغەی سیاسی یا 
ڕێککەوتنی حیزبیانە دروست 

بکرێت

ری
ـوو
ـــ
ــاب
ئـ



ژمارە )1020(  462015/4/6

ری
ـوو
ـــ
ــاب
ئـ

بەرزبکاتەوەو ئەگەر توانای نەبێت، ئەوا بانکە ناوخۆییەکان 
بێ پش������تیوان دەمێننەوە. بەشێوەیەکی گشتی، بەستنەوەی 
دراوی نەتەوەیی ب������ە دراوی بیانييەوە سیاس������ەتی دراوی 
وڵات لاواز دەکات. پێویستە لێرەشدا ئاماژە بەوە بکەین کە 
قوتابخانەی ئابووری لیبراڵی نوێ )Neouliberalism( وای 
uExpansio )بۆ دەچێت کە سیاس������ەتی هەڵکشانی دارایی 
ary monetary policy( خۆی لە خۆیدا زیانبەخشە، چونکە 

دەبێتە هۆی بەرزبوونەوەی ڕێژەی هەڵئاوسان، بۆیە نەبوونی 
لە بوونی باش������ترە، چونکە نەبوونی دەستی سیاسەتمەداری 

نابەرپرسیار دەبەستێتەوە.
تێچوویەک������ی دیکەی بەس������تنەوەی دراوی نەتەویی بە 
دراوی بیانييەوە ئەوەیە بەرز بوونەوەی ئاس������تی شلەی بازاڕ 
و ئەگەری هەڵئاوس������انی ئابووری ئەگەر بەش������ی حیسابی 
 Balance( ی هاوکێشەی پێدان)Capital account( سەرمایە
of payment( ک������راوە بێت. ئەم������ەش دەبێتە هۆی ڕوودانی 

دی������اردەی بڵقی نرخی موڵک )Asset bubble(. واتە هاتنە 
ناوەوەی پارەیەکی بێش������وماری بیانی نرخ������ی خانووبەرەو 
پش������کی کۆمپانیاکان و جۆرەکان������ی دی موڵکی دارایی 
  .)Price Bubble(  ل������ە رادەی خۆی زیاتر بەرز دەکات������ەوە
قەیرانی دراوی 1997ی وڵاتانی باش������ووری ڕۆژهەڵاتی 

ئاسیاش نموونەیەکی ئەو دیاردەیەیە.
جۆرێک������ی دیکەی دراوی نەتەوەیی ئ������ەو دراوانەن کە 
نرخەکانیان بە ئازادی لە بازاڕی کڕین و فرۆشتندا دیاری 
دەکرێ������ن. ئەو دراوانە لەو ئابوورییانەدا باون کە زۆر بەهێزن 
و زۆر پێویست ناکات بانکە ناوەندییەکانیان یەدەکی پارەی 
بیانی ڕابگرێت بۆ بەرگری لێیان. لەو وڵاتانەدا ئابووریەکی 
ک������راوە ڕەچاو دەکرێت و لە ڕووی بازرگانييەوە بەربەس������ت 
نييە بۆ کڕین و فرۆشتنی س������ەنەد و پشکەکانی دەوڵەت 
و کۆمپانیاکان. هەر بۆیە س������ەقامگیری بەهای دراوەکان 
زیاتر پش������ت دەبەس������تێت بە بەهێزی ئابووری ئەو وڵاتانەوە 

نەک بە هەبوونی پشتیوانی یەدەکی پارەی بیانی.
لەگ������ەڵ هەبوونی ئەو لایەنە نەرێنییان������ەی نەبوون، یان 
بەس������تنی دراوی نەتەوەیی ب������ە دراوی بیانييەوە، هەبوونی 
دراوی نەتەوەی������ی لە قۆناغی س������ەرەتایی گەش������ەکردنی 
ئابووریدا لایەنی ئەرێنی خۆی هەیە. گرنگترینیان: یەکەم، 
سەربەخۆیی سیاسەتی هەڵکش������انی گشتگیری و داراییە 
)Expansionary fiscal and monetary policy(.  قوتابخانەی 
کێنزیەنیزم لەو باوەڕەدایە کە کاتێک بازاڕی ئازاد توانای 
کەمکردنەوەی بێکاری و برەوپێدانی وەبەرهێنانی کەم بێت، 
دەوڵەت دەبێت خەرجی خۆی، واتە خەرجی کەرتی گشتی، 
بەرزبکاتەوە بۆ ئ������ەوەی ئەو کەلێنە پڕبکاتەوە. بۆ ئەمەش 
پێویست بە هەڵکشانی پارەی ناوخۆ هەیە.واتە خستنەڕووی 
پارە دەبێ������ت بەرزبکرێتەوە.  لێرەدا پێویس������تە بگوترێت کە 

ئەگەر وڵات دراوی خۆی نەبێت و س������ەربەخۆیی سیاسەتی 
دارایی خۆی لەدەس������ت دابێت، دەوڵەت ناتوانێت بەم ئەرکە 
ئابووریی������ەی خۆی هەڵبس������ێت. بۆیە دەوڵ������ەت نابێت ئەم 
چەکەی خۆی بە ئاس������انی لەدەس������ت بدات، بەتایبەت لە 

قۆناغە سەرەتاییەکانی گەشەکردنی ئابووریدا.
 دووەم  کەڵکی هەبوون������ی دراوی نەتەوەیی ئەوەیە کە 
بانک������ی ناوەندی لە کاتی پێویس������تدا دەتوانیت بە ئەرکی 
قەرزدەری دواپەناگە هەڵبس������ێت. ئەم توانایەش زۆر گرنگە 
بۆ س������ەقامگیری و متمانە بەخش������ین ب������ە کەرتی بانکی 

وڵات. 
س������ێیەم کەڵک������ی هەبوون������ی دراوی نەتەوەیی قازانجی 
uSe )بەجێهێنانی خستنەڕووی پارەیە کە پێی دەگوترێت: 
gniorage(.  وات������ە ئەو قازانجەی کە دەوڵەت بەدەس������تی 

دێنێت لە چاپکردن و خس������تنە بازاڕی پ������ارەوە. بۆ نموونە 
 )Government bills and bonds( حکومەت س������ەنەدەکانی
دەکڕێتەوە ل������ە بازاڕ بە پارەیەکی نوێ کە تازە چاپکراوە. 
ئەمەش وەک ئەوە وایە کە حکومەت قەرز بکات و مافی 

هەبێت نەیداتەوە.
چوارەم کەڵکی دراوی نەتەوەتی دروس������تکردنی هەستی 
نەتەوەیی و بڕوا بە خۆکردنە. ئەم کەڵکەش زۆر دەروونييە 
و تا ئێستا بە تەواوی ئاشکرا نييە کاریگەری ئەم هۆکارە 
دەروونييە لە سەر گەشەکردنی ئابووری و باری گوزەرانی 

خەڵکی وڵات چەندە. 
 سروشتی پارە

پارە بە شێوەیەکی گشتی یارمەتی سێ کردار دەدات:
 ئامرازی گۆڕینەوە: پارە یارمەتی کڕین و فرۆش������تن 
دەدات. لە وڵاتێکی وەک کوردستاندا کە کڕێن و فرۆشتن 
ب������ە کارد و نێوەنگیری بانکی زۆر س������نووردارە، بازاڕ بە 
ش������ێوەیەکی گشتی بە پارەی نەقدی )Cash( کار دەکات. 
بۆیە پارە کردارێک������ی زۆر گرنگی هەیە. کەمبوونی پارە 
لە بازاڕدا، بە واتایەکی دیکە، کەمبوونەوەی شلەی بازاڕ 
دەبێتە هۆی ڕیگری لە ڕێی چەرخانی پێچکەی بازاڕدا، 
لە کاتێکدا زۆربوونی پارە دەبێتە هۆی هەڵئاوسانی نرخی 
ش������تومەک. وڵاتێک ک������ە خاوەن������ی دراوی خۆی نەبێت 
هەموو کات مەترسی ڕوودانی ئەو دوو کاردانەوە خراپانەی 

هەيە.
 یەک������ەی ژمێری������اری: پارە لە ڕاگرتن������ی ژمێریاری 
کۆمەڵگ������ەدا کە قەرزیش دەگرێتەوە کارێکی زۆر گرنگ 
دەکات. زۆربەی حیسابەکانی جێگەی کار و کۆمپانیاکان 
و فەرمانگەکانی دەوڵەت پێویس������تییان بە نووسینەوە هەیە. 
بۆیە پارە پێویس������تە بۆ ئەوی بەه������ای گۆڕینەوەکانی پێ 
بپێورێت و تۆماربکرێن. لە کۆمەڵگەی ئێمەدا تەنانەت لە 

کاتی ساسانێکانیشدا ژمێریاری بە پارە ڕاگیرکراوە.

جێگیربوون و بەرگریکردن لە 
بەهای دراو لە ژینگەی ئاڵۆزی 
ئابووریی جیهاندا کارێکی 
ئاسان نييە. خراپتر لەوە، 
وڵاتێکی وەک کوردستان کە لە 
ژینگەیەکی ناوچەیی نادۆستدا 
دەژی، ئەم ئەرکەی سەختتر و 
دژوارتر دەبێت

نابێت بەهای دراوی داهاتووی 
کوردستان تەنها ببەسترێت بە 
بەهای دۆلاری ئەمریکییەوە، 
چونکە پاراستن و بەرگری 
لێکردنی زۆر گران دەبێت. 
بۆیە باشترین چارەسەر ئەوەیە 
کە کوردستان پەیوەندیە 
بازرگانييەکانی لە گەڵ وڵاتانی 
دراوسێدا ڕەچاو بکات

کوردستان لە قۆناغی ئابووری 
گەشەکردندایە لە کاتێکدا 
زۆر کراوەیە بە ڕووی بازاڕی 
جیهاندا. بۆیە بەهای دراوەکەی 
نابێت بە تەواوی جێگیر بکرێت

لە ماوەی ساڵی پێشوودا، کەمیی 
دیناری عێراقی بەتایبەت 
دوای گرتنی موسڵ لە لەلایەن 
داعشەوە، شلەی بازاڕی لە 
کوردستاندا کەم کردەوە و 
تا ڕادەیەک ڕێگری لە ڕێی 
بازرگانیدا دروست کردووە

 گەنجینەی بەها: دراو نەخش������ی گرنگی گەنجینەی 
هەیە بۆ پاشەکەوتکردن. زۆربەی خەڵک پاشەکەوتەکانیان 
بە ش������ێوەی پارە کۆدەکەن������ەوە و ڕایدەگرن بۆ خەرجکردنی 
پاشەڕۆژ. گەر دراوی وڵات بەم کارە بە باشی هەڵنەسێت، 
بۆ نموونە لە ترس������ی نزمبوونەوە و بەرزبوونەوەی بەهاکەی، 
زۆر خەڵک پەنا دەبەنە بەر پاش������ەکەوتکردن لە شتومەکی 
ڕاس������تەقینەی وەک خانووبەرە و زێ������ڕ و زیو و.. هتد، هەر 
بۆیە هەت������ا بەهای دراوی نەتەوەی������ی جێگیرتر بێت، هێندە 

متمانەی پاشەکەوتکردن لە شێوەی دراو بەرزتر دەبێت.
کێشەکانی نەبوونی دراوی نەتەوەیی لە کوردستاندا لە هەر 
س������ێ کرداری سەرەوەدا دەردەکەوێت. لە کرداری یەکەمدا، 
لە ماوەی ساڵی پێشوودا، کەمیی دیناری عێراقی بەتایبەت 
دوای گرتنی موس������ڵ لە لەلایەن داعشەوە، شلەی بازاڕی 
لە کوردستاندا کەم کردەوە و تا ڕادەیەک ڕێگری لە ڕێی 
بازرگانیدا دروس������ت کردووە. لە کاری گەنجینەی بەهادا، 
زۆربەی خەڵک پەنا دەبەنە بەر کاڵاکان بۆ پاشەکەوتکردن 
لە بری پارەی عێراقی کە متمانەی پێناکرێت. نموونەیەکی 
تاڵ لەمەڕ ئەم کێشەیەدا ئەزموونی نەوەدەکانی سەدەی پێشووە 
کە خەڵکێکی زۆری کوردس������تان پاشەکەوتکردنەکانیان لە 
25 دیناریدا کۆکردبووەوە. كاتێک حکومەتی عێراقی ئەو 

پارەیەی بە بڕیارێک نەهێ������ڵا، زیانێکی زۆر بەر ئابووری 
کوردس������تان کەوت. لەمەڕ یەکەی ژمێریارییەوە کوردستان 
لە بەکارهێنانی دیناری عێراقییەوە کێشەی ژمێریاری زۆر 
نەخوازراوی بۆ دروست بووە، لە کاتێکدا کە دیناری کۆنی 
بە ناو دیناری سویسری بەکار دەهێنا، ڕێژەی بەهای پارەکە 
لە چاو بەهای دیناری عێراقی زۆر جێگیر بوو، پێویس������تی 
بەو هەموو س������فرە نەدەکرد، ئێستا ژمێریاری لە کوردستاندا 
بووەت������ە کارێکی زەحمەت و لە بری یەک و دە و س������ەدان، 

هەزار و ملیۆن و ملیار بەکار دێت.
 دیاریکردنی ڕێژەی گۆڕینەوەی دراوی داهاتوو

هەرچەن������دە سیس������تەمی دارای������ی جیه������ان ب������ەرەو دوو 
جەمس������ەرگیری لە ڕێژەی گۆڕین������ەوەی دراودا ڕێچکەی 
گرتووە کە لە سیس������تەمی چەس������پاوی ڕێژەی گۆڕینەوە 
)Fixed exchange rate( و سیس������تەمی ب������ازاڕی ئ������ازاددا 
)Floating Exchange rate( خ������ۆی دەبینێتەوە، لە نێوان ئەم 
دوو جەمسەرەدا کۆمەڵێک سیس������تەمی مامناوەندی هەن 
کە هەندێ خەس������ڵەتەکانی هەردوو ڕژێمی������ان تێدا هەیە. 
ب������ۆ نموونە، دراوێک کە بەهاکەی تاڕادەیەک چەس������پاو 
بێت، بەڵام هێندە نەرمی تێ������دا هەبێت کە بتوانێ بەرگەی 
ڕادەیەک������ی هەڵبەز و دابەزی بازاڕ بگرێت. ئەم بۆچوونەش 

ڕێژەی بەهای پارەی دیناری 
سویسری لە چاو بەهای دیناری 

عێراقی زۆر جێگیر بوو، 
پێویستی بەو هەموو سفرە 
نەدەکرد، ئێستا ژمێریاری 

بووەتە کارێکی زەحمەت و لە 
بری یەک و دە و سەدان، هەزار 

و ملیۆن و ملیار بەکار دێت

لەوەوە س������ەرچاوە دەگرێت کە لە سیس������تەمی چەسپاندراودا 
چاوەڕوان دەکرێت ڕێژەی هەڵئاوس������ان ک������ەم بێت و متمانە 
ببەخشرێت بە کڕیار و وەبەرهێنەر. لە هەمان کاتدا کارایی 
uEffective expansionary fi )سیاسەتی هەڵکشانی گشتی 
cal policy( بەرزتر دەبێت. ئەم سیستەمە وا دەردەکەوێت کە 

زۆر لە بار بێت بۆ ئەو وڵاتانەی لە قۆناغی س������ەرەتاکانی 
گەشەکردندان. لە هەمان کاتدا زۆربەی وڵاتان تا ڕادەیەکی 
زۆر دەیانەوێت کراوە بن بە ڕووی بازاڕی جیهاندا لە ڕووی 
تەکنەلۆجیا و وەبەرهێنان و بازرگانیدا. هەر بۆیە دراوەکانیان 
دەبێت هەندێ نەرم������ی هەبێت کە بتوانێت بەرگەی هەڵبەز 
و داب������ەزە نەخوازراوەکان بگرێ������ت. بۆ نموونە دەکرێت ڕێگە 
بدرێت بەه������ای دراوێک بە ڕێ������ژەی )±10%( بەرز و نزم 
ببێتەوە. لە دەرەوی ئەو ڕێژە گۆڕانە، دەبێت بانکی ناوەندی 
ئامادەبێ������ت بەرگری ل������ە دراوە نەتەوەییەک������ە بکات. هەر 
بۆیە دراوێکی لەو چەش������نە هەندێ متمانە دەبەخش������ێت بە 
وەبەرهێن������ەر و بازرگانەکان لە هەم������ان کاتدا هێندە نەرمی 
هەیە کارتێکەری هۆکارە نێودەوڵەتییە نەخوازراوەکان لەسەر 

ئابووری وڵات کەمبکاتەوە.
کوردس������تان لە قۆناغ������ی ئابووری گەش������ەکردندایە لە 
کاتێک������دا زۆر کراوەی������ە بە ڕووی ب������ازاڕی جیهاندا. بۆیە 
بەه������ای دراوەک������ەی نابێت بە تەواوی جێگی������ر بکرێت. لە 
بەر هەمان هۆ سیس������تەمی مامناوەندی کە پێی دەگوترێت 
 Pegged Exchange( سیستەمی بەستراوی ڕێژەی گۆڕینەوە
rate( لەبارە بۆ هەلومەرجی ئێس������تای کوردستان. پرسیاری 

گرنگ ئەوەیە کە چۆن بەهای دراوەکە دیاری بکرێت و تا 
چەند بواری بەرزبوونەوە و نزمبوونەوەی بدرێت.

ب������ەڕای من نابێت بەهای دراوی داهاتووی کوردس������تان 
تەنها ببەس������ترێت بە بەهای دۆلاری ئەمریکییەوە، چونکە 
پاراستن و بەرگری لێکردنی زۆر گران دەبێت. بۆیە باشترین 
چارەسەر ئەوەیە کە کوردس������تان پەیوەندیە بازرگانييەکانی 
ل������ە گەڵ وڵاتانی دراوس������ێدا ڕەچاو ب������کات. بۆ نموونە لە 
دیاریکردن������ی بەهاکەدا بەهای دین������اری عێراقی و تمەنی 
ئێرانی و لیرەی تورکیش لەبەر چاو بگرێت. لێرەدا پێویست بە 
فۆرموڵەیەک دەکات کە لەبەر کێش و قەوارەی بازرگانی 
لە گەڵ وڵاتانی دراوسێ و داهاتی نەوت کە نرخەکەی بە 
دۆلارە نرخی دراوی داهاتووی کوردس������تان دیاری بکرێت. 
قورس������ایی ئەو دراوانەش دەبێت لەمەڕ گۆڕانەکانی بازاڕ و 
بەهای ئەو دراوان������ەدا لە بازاڕی ئاڵوگۆڕکردندا ناو بە ناو 
گۆڕانی بە سەردا بکرێت. ئەمەش خۆی لە خۆیدا کارێکی 
تەکنیکییە و کوردستان پێوسیتی بە پسپۆڕی تایبەت هەیە 

بۆ دۆزینەوەو کارپێکردنی ئەو فۆرمولە.
 جێگیربوون و مانەوە

جێگیرب������وون و بەرگریکردن لە بەه������ای دراو لە ژینگەی 

ئاڵۆزی ئابووریی جیهاندا کارێکی ئاسان نييە. خراپتر لەوە، 
وڵاتێکی وەک کوردس������تان کە ل������ە ژینگەیەکی ناوچەیی 
نادۆس������تدا دەژی، ئەم ئەرکەی سەختتر و دژوارتر دەبێت لە 
وڵاتێکی  دیکە. گەورەترین مەترسی لە سەر بەهای داهاتی 
کوردستان گەلەکۆمەکێی وڵاتانی دراوسێیە ئەگەر بیانەوێت 
شکس������ت بە دراوەکە بهێنن. بۆیە هەر لە س������ەرەتاوە پێویستە 
ڕیگەو شوێن بگیرێتە بەر بۆ پاراستنی بەهای دراوەکە. بۆ 

ئەو مەبەستەش پێویستە ئەم هەنگاوانە بگیرێتە بەر:
uCa )یەکەم، کۆنترۆڵکردنی بەشی حیسابی سەرمایەی 
 .)Balance of payment( ی هاوکێشەی پێدان)ital account

واتە هەناردە و هێنانی پارە کۆنتڕۆڵ بکرێت بە ش������ێوەیەک 
ڕێگە نەدرێت بە هەڵبەز و دابەزی بەهای دراو.

دووەم، ل������ە هەمان کاتدا پێویس������تە هەماهەنگی بکرێت 
لەگەڵ بانک������ی ناوەندی وڵاتانی دراوس������ێدا.  ئەمەش بە 

ڕێکكەوتنی سیاسی پێشوەخت ئەنجام دەدرێت.
س������ێیەم: پێویس������تە بانکی ناوەندی کوردستان هەندێک 
یەدەک ب������ە دراوی وڵاتانی دراوس������ێ ڕابگرێ������ت. لێرەدا 
سەرپەرش������تی چاودێری ب������ازاڕی دراوی دەبێت هەمیش������ە 
پێشبینی کردارەکانی بانکە ناوەندییەکانی وڵاتانی دراوسێ 

لە مەڕ دەستێوەردانیان لە نرخی دراودا ڕەچاو بکات. 
چوارەم، پێویستە دەسەڵاتی سیاسی بەرپرسیارانە مامەڵە 
لە گەڵ سیاسەتی هەڵکشانی دارایی و گشتیدا بکات. بۆ 
ئەمەش پێویستە بزانرێت کە ئابووری وڵات ساڵانە پێویستی 
بە چەند دراو هەیە و دەبێت ڕێژەی خس������تنەڕووەکەی بەپێی 

ئەو پێوەرە دیاری بکرێت.
پێنجەم، لە هەموو بارێکدا، سەرپەرشتیکردن و بەڕێوەبردنی 
دراوی نیشتمانی پێویس������تی بە کۆمیتەیەکی سەربەخۆی 
پس������پۆڕ هەیە. ئ������ەو کۆمیتەیەش نابێت لە س������ەر بناغەی 
سیاس������ی یا ڕێککەوتنی حیزبیانە دروست بکرێت و دەبێت 

سەربەخۆییەکی سیاسیی ڕۆشنی هەبێت.
 کۆتایی

حکومەت و سیاسەتمەدارانی کوردستان نابێت چاوەڕوانی 
ڕۆژی سەربەخۆیی کوردستان بکەن، ئەوجا بڕیاری دراوی 
نیش������تمانی بدەن. پێویستە هەر لە ئێستاکەوە ئامادەکاری و 
زەمینەس������ازی بۆ بەدیهێنانی ئەو دراوە نیشتمانييە بکرێت. 
ئەو ئامادەکارییەش پێویستی بە  توانای دارایی و شارەزایی 
پسپۆڕی هەیە. لە هەمان کاتدا نابێت بیانووی ئەوە بهێندرێتەوە 
کە هێشتا کاتی ئەوە نەهاتووە. گەر سەربەخۆیی سیاسیی 
کوردس������تان دە س������اڵی داهاتووش بێتەدی، پێویستە ئێستا 
کوردستان ڕێخۆش������کەری و ئامادەکاری بۆ دروستکردنی 
ژێرخانی ئاب������ووری و داراییەکەی بکات. دراوی نەتەوەیی 
کوردس������تانیش بەردی بناغەی ئەو سەربەخۆییەیە و دەبێتە 

هێمای سەربەخۆیی گەلی کورد و نیشتمانەکەی. 

قوتابخانەی کێنزیەنیزم لەو 
باوەڕەدایە کە کاتێک بازاڕی 
ئازاد توانای کەمکردنەوەی 
بێکاری و برەوپێدانی 
وەبەرهێنانی کەم بێت، 
دەوڵەت دەبێت خەرجی خۆی، 
واتە خەرجی کەرتی گشتی، 
بەرزبکاتەوە بۆ ئەوەی ئەو 
کەلێنە پڕبکاتەوە

پێش داهاتنی دینار و 
فلسی عێراقی لە سەردەمی 
سەرهەڵدانی دەوڵەتی عێراقدا 
لە سایەی داگیرکەرانی 
ئینگلیزدا، لیرەی تورکی و 
تمەنی ئێرانی بەکارهێنراوە و 
عانە و درهەم و ڕوپێ هێشتا 
لە بیرەوەری زۆر کەسدا هەر 
ماون

زۆربەی وڵاتان تا ڕادەیەکی 
زۆر دەیانەوێت کراوە بن بە 
ڕووی بازاڕی جیهاندا لە ڕووی 
تەکنەلۆجیا و وەبەرهێنان 
و بازرگانیدا. هەر بۆیە 
دراوەکانیان دەبێت هەندێ 
نەرمی هەبێت کە بتوانێت 
بەرگەی هەڵبەز و دابەزە 
نەخوازراوەکان بگرێت

سیاسەتی بازرگانی 
لە هەرێمی كوردستان بەرەو كوێ؟

د. حوسێن تۆفیق فەیزوڵڵا*

سیاس������ەتی بازرگانی بە دڵی بزوێنەری سەرجەم پرۆسەی 
ئابووریی دەوڵەتان دەژمێردرێت، بۆیە وڵاتان گرنگییەكی 
زۆر بە سیاس������ەتی بازرگانی دەدەن، چ لەس������ەر ئاس������تی 
س������تراتیژییەكانی سیاس������ەتی ناوخۆ و دەرەوە، چ ئەوەی 
پەیوەس������تە بە بڕگەكان������ی ئابووری و دراو، یان لەس������ەر 
ئاستی یاس������ایی لە میانی ئاوێتەكردنی ئەو ستراتیژییانە 
لە سیاس������ەتی یاس������ادانانی هاوتەریب كە لەگەڵ واقیعی 
ئاب������ووری و بازرگانی������ی دەوڵەتدا كۆك������ن، بۆیە تێبینی 
دەكرێت  كە ئەو وڵاتانە سیاسەتی بازرگانییان بەتایبەتیش 
سیاس������ەتی بازرگانی������ی دەرەوەیان كردۆت������ە ئەولەویاتی 
بابەتەكانی دەس������توورەكانیان لەبەر ئەوەی گرنگە، بەڵام لە 
دەوڵەتانی فیدڕاڵدا كە دەسەڵات لە نێوان حكومەتی ناوەند 

و حكومەتەكانی هەرێم
دابەشكراوە هەروەك لە دەستووری ساڵی 2005ی عێراقدا 
هاتووە كە ئەو دەستوورە پرۆسەی نەخشەكێشانی سیاسەتی 
بازرگانی������ی دەرەوەی كردۆت������ە كاری تایبەتی حكومەتی 
فی������دڕاڵ،  هەرچەندە ئەمە ئەوە ناگەیەنێت هەتا لە رووی 
دەستوورییەوە كە هەرێمەكان بێبەش بن، لە رەوشی خۆشمان 
لە هەرێمی كوردس������تانی عێراق، سیاسەتی بازرگانی بەو 
شێوەیەیە كە لەگەڵ رەوشی هەرێم بگونجێت لەبەر ئەوەی 
ئەو سیاس������ەتە لە هێڵە گش������تییەكانیدا لەگەڵ سیاسەتی 

بازرگانیی فیدڕاڵدا كۆكە.
ئەگەر سیاس������ەتی بازرگانیمان وەك دیاردەیەكی نووس������او 
بە هەر دەوڵەتێك لەقەڵەم دا بە چاوپۆش������ی لە سروش������تی 
سیستەمی سیاسی و ئابووری لەو دەوڵەتەدا، ئەوا لە هەمان 
كاتدا بریتییە لە دیاردەیەكی ئاوێتە و ئاڵۆز و ورد، چونكە 
لە چوارچێوەی كۆمەڵێك سیاسەتی دیكەدا دەخولێتەوە لە 
سەروویانەوە سیاسەتی ئابووری كە لە ناوەڕۆكدا سیاسەتی 

بەرهەمهێنان و خزمەتگوزاری و كشتوكاڵی و سیاسەتگەلی 
هاوردەكردن و هەناردەكردن و سیاسەتی دراوی و سیاسەتی 

دارایی و زۆری دیكە لەخۆدەگرێت.
بۆیە ئەگەر ویستمان چەمكێك بدەینە سیاسەتی بازرگانی 
دەكرێ بڵێین كە بریتییە لە كۆمەڵە رێكارێكی یاس������ایی 
و كارگێڕی و هەڵس������وكەوت كە دەوڵ������ەت دەیگرێتەبەر بۆ 
بەدیهێنانی ئامانجە ئابوورییەكانی،  ئەوەی كە بە دەوڵەت 
دەگات لە هاوردە، یان هەناردە تەوەری سەرەكیی بودجەی 
دەوڵەت پێكدێنێت، سیاسەتی بازرگانی بەم چەمكە بەشێكی 
بنەڕەتییە لە فەلس������ەفەی ئابووری������ی دەوڵەت ئەگەر ئەو 
فەلسەفەیە سیستەمی ئابووریی بازاڕ، یان سەنتراڵییەتی 
سیس������تەمی ئابووری و لە ئەنجام������ی كرانەوە، یان داخران 
لەگەڵ جیهان������ی دەرەوەدا، بەڵام سیاس������ەتی بازرگانیی 
ناوخۆ ئەمەیان كاری خودی دەوڵەتە لە دانانی سیاسەتی 
هاوتەریب كە ئامانجەكانی سیاس������ەتەكەی لە بازرگانیی 
دەرەوە وەدی دێنێت، چونكە سیاس������ەتی بازرگانیی دەرەوە 
گرنگترە لە رووی سیاس������ەتی بازرگانیی������ەوە ئەمەش لە 
میانی كرانەوە بە بازاڕەكانی جیهان و سیستەمی ئابووری 
و بازرگانی������ی جیهانی لە میان������ی رێكخراوی بازرگانیی 
جیهانی و رێككەوتنە جۆراوجۆرەكانی لە بوارە جیاجیاكانی 

ئابووری و بازرگانی و داراییدا.  
ئەگەر بابەتی سیاس������ەتی بازرگانیمان بە ناوەڕۆكەكانییەوە 
بەس������تەوە بە ب������اری ئاب������ووری و بازرگانی ل������ە هەرێمی 
كوردس������تاندا، هەروەها لەپێناو روونكردنەوەی تێگەیش������تن 
لە سیاس������ەتی بازرگانی و گرنگێتییەكەی دەكرێ جەخت 
بكەینەوە لەسەر ئامانجەكانی سیاسەتی بازرگانی، چونكە 
مەبەست لە دانانی سیاس������ەتی بازرگانی وەدیهێنانی ئەو 
ئامانجانەی������ە كە دەوڵ������ەت هەوڵیان ب������ۆ دەدات، ئەمانەش 

ئامانجی زۆرو هەمەچەش������نن، بەڵام لەسەروویانەوە چەند 
ئامانجێكی بنەڕەتی دێن لەوانە پارەداركردنی گەنجینەی 
دەوڵ������ەت بە داهات������ی زیاتر و وەدیهێنانی هاوس������ەنگی لە 
بودج������ەی خەرجییەكاندا وێڕای هاندانی كێبڕكێ لە كەرتە 
جیاوازەكاندا لەگەڵ پاراس������تنی بەرهەمی نیش������تمانی لە 
نێوجەرگ������ەی ئەو كێبڕكێیەدا، هەروەه������ا كاراكردنی رۆڵی 
كەرتی تایبەت لە میانی سیاسەتگەلی یاسایی سەركەوتوو 

و كاری دروستی دامەزراوەییەكان. 
ب������ا بێین و ئەو ئامانجانە ببەس������تینەوە بە واقیعی ئابووری 
و بازرگانی لە چوارچێوەی واقیعی سیاس������ی لە هەرێمی 
كوردستاندا بەبێ ئەوەی لەبیرمان بچێت كە ئابووریی هەرێم 
و سیاس������ەتە ئاب������ووری و بازرگانییەكەی بەلایەنی كەم لە 
رووی دەس������توورییەوە بەس������تراوەتەوە بە واقیعی سیاسی و 
ئاب������ووری لە عێراقدا، ئەگەر جەختمان كردەوە لەس������ەر ئەو 
ئامانجانە و بەتایبەتیش ئامانجی سیاس������ەتی بازرگانی لە 
وەدیهێنانی داهاتی زیاتر ب������ۆ گەنجینەی هەرێم، هەروەك 
زان������راوە كە بودج������ەی هەرێم دیارە لە پشتبەس������تن بە دوو 
س������ەرچاوەی بنەڕەتی ئەوانیش داهاتەكانی پارەداركردن لە 
ناو هەرێم و پشكی هەرێمە لە بودجەی عێراقی فیدڕاڵدا، 
هەروەها هەرێم لە چوارچێوەی كەرتی گشتیی حكومەتدا 
مانگانە پێویس������تی ب������ە زیاتر لە 750 ملی������ۆن دۆلارە بۆ 
دابینكردنی مووچەی لەشكرێك لە فەرمانبەران كە رەنگە 
پێویستیی فیعلی لە هەرێم بەو لەشكرە لە 25% ی ژمارەی 
ئێس������تا رەت نەكات، كە وەك هۆكارێكی سیاسەتی ئیداری 
و سیاس������ەتی كەڵەكەبووی هەڵەوە هاتۆت������ە ئاراوە كە زۆر 
زەحمەتە چارەس������ەری هەنووكەیی ب������ۆ دابنرێت، ئەمەش 
مانای وایە كە بودجەی بەكاربردنی هەرێم بوار بۆ بودجەی 
وەبەرهێن������ان ناهێڵێتەوە و زۆر جاریش كورتهێنان لە بودجەدا 
دەبێت هەتا س������ەبارەت بە دابەشكردنی مووچە هەروەكو لە 
رەوشی ئێستای هەرێم بەم ش������ێوەیەیە لە ئەنجامی ئەوەی 
كە بودجەی هەرێم پاش������كۆی بودجەی فیدڕاڵە، ئەمەش 
پێویس������تی ب������ە دانان������ی سیاس������ەتگەلێكی بازرگانییە لە 
چوارچێوەی سیاسەتگەلی دروستی ئابووری بە ئیرادەیەكی 
جیددی سیاسی بۆ چاكسازی لەمیانی كاری دامەزراوەیی 
دروس������تدا، بەڵام دەربارەی چۆنێتیی وەدیهێنانی ئەو جۆرە 
سیاسەتانە كە رەنگە ئەو ئامانجانە بێنێتەدی، ئەوا دەكرێ 
چەن������د رێكارێكی ئیداری و یاس������ایی ئەنج������ام بدرێت بۆ 

نموونە:
1- بودجەی هەرێم پڕیەت������ی لە بڕگەو وردەكاریی زۆر بە 
شێوەیەك ماندووی دەكات كە بوار ناهێڵێتەوە بۆ جێبەجێكردنی 
بەرنامەكانی پەرەپێدان كە پێویس������تە، لە میانی پێكهێنانی 
لیژنەیەك لە یاساناس������ان و ئابووریناسان و پسپۆڕانی دیكە 
بۆ چاوخش������اندنەوەی سەرتاسەری بە بڕگەكانی بودجەدا و 

دەست نیشانكردنی شوێنەكانی كەموكوڕیی لە بودجەكە یان 
لە بڕگەكانیدا كە دەكرێ لاببرێن یان تێچوویان كەمبكرێتەوە 
یان جارێكی دیكە بڕگەكانی دیكە دابنرێنەوە بە شێوەیەك 
كە خەرجیەكان كەم بكاتەوە هەتا ئەگەر پێویس������ت بوو چاو 
بخشێنرێتەوە بە هەیكەلبەندی وەزارەت و دەزگا سەربەخۆكان و 
وەزارەتەكانیش ئاراستە بكرێن تا سیاسەتێكی خۆپارەداركردن 
بگرنەب������ەر. چونكە بوارێكی ف������راوان هەیە لەگەڵ كەمێك 
ش������ەفافییەت و بابەتییەت و پلاندانی دروس������ت كە زۆر لە 
وەزارەتەكان بكرێن نەك تەنیا بە خۆپارەداركردن بەڵكو بتوانن 
بودجەی گش������تیش  بە داهاتەكانیان پارەداربكەن لەجیاتی 
ئەوەی لە چالاكییەكانیاندا پشت بە بودجەی گشتی ببەستن، 
هەروەك زۆربەی وەزارەتەكان و دەزگا حكومییەكانی ئێستا، 
بە مەرجێ بەپێی نۆڕمە بابەتییەكان و لە چوارچێوەی یاسا 
بێت و دوور لە زێدەخەرجی و بە هەدەردانی سامانی گشتی 

بە شێواز و كاری نایاسایی و ژمێركاری.
2- گ������ەڕان ب������ەدوای س������ەرچاوە تازەكان������ی پارەداركردن 
لە میان������ی چەند رێكارێك كە دەك������رێ حكومەتی هەرێم 
پەیڕەوی������ان بكات، ئەگەر بە راس������تی و ب������ە جیددی و بە 
ئیرادەیەكی راس������تەقینەی سیاس������ی بیكات،  چونكە بۆ 
نموونە زۆر س������امان و موڵك هەن كە لە راس������تیدا سامان و 
موڵكی گشتین كە پێویستە داهاتەكانیان ببنە سەرچاوەی 
گرنگ بۆ پارەداركردنی بودجەی گشتی، بەڵام ئەو سامان 
و موڵكانە پەكیان كەوتووە ی������ان لە بنەڕەتدا دیارنین لەبەر 
هەر هۆیەك بێت، لە زۆر حاڵەتیشدا هۆكاری یاسایی نین، 
یۆبە ناتوانن بودجە پارەداربكەن ئەگەر نەبنە بارگرانییەكی 

دیكە بەسەر بودجەوە.
3- زۆر دام������ەزراوەو كارگ������ەو فابریقە هەن كە پێویس������تە 
بەرهەمهێن بن و داهاتی گرن������گ بۆ بودجە دابین بكەن، 
بەڵام پەكیان كەوتووە یان وەس������تاون یاخ������ود هەر نەماون، 
حكوم������ەت دەتوانێت ئەم دام������ەزراوەو كارگانە بژێنێتەوە و 
بەتەنیا بیانخاتەوەگەڕ یانیش بە بەشداریی كەرتی تایبەت 
و پاڵپش������تییان بكات بە شێوەیەك كە بتوانن بەرهەم بخەنەوە 
و كێبڕك������ێ بكەن  ل������ە میانی دۆزین������ەوەی میكانیزمی 
یاس������ایی كارا وەك ئەوەی كە بگۆڕێن بە كۆمپانیا بە پشك 
و دواتر وردەوردە پشكەكانیان بفرۆشێتەوە و بكرێن بە كەرتی 
تایبەت، رەنگە دەس������تێوەردانی حكومەت پێویس������ت بێت لە 
چەند چالاكییەكی دیاریكراودا بێ ئەوەی كاربكەنە س������ەر 
ئازادیی تاكەكەس������ەكان لە ئەنجامدانی چالاكیی ئابووری 
و بەتایبەتیش ئەگەر ئەو دەس������تتێوەردانە پێویس������ت بوو بۆ 
هێنانەكای������ەی كەرتێكی زیندووی تایب������ەت لە هەرێمدا، 
هەروەها رێكاری پێش������ووی یاسایی دروست بوو كە لەگەڵ 
رێساكانی ئەو كۆمپانیایانە دەگونجێن كە لە هەرێمدا كاریان 
پێ دەكرێت، كە هاریكارە لە داڕش������تنەوەی هەیكەلبەندیی 

سیاسەتی بازرگانیی ناوخۆ 
كاری خودی دەوڵەتە لە 
دانانی سیاسەتی هاوتەریب كە 
ئامانجەكانی سیاسەتەكەی لە 
بازرگانیی دەرەوە وەدی دێنێت، 
چونكە سیاسەتی بازرگانیی 
دەرەوە گرنگترە لە رووی 
سیاسەتی بازرگانییەوە

هەوڵگەلێكی جیددی هەیە 
لەلایەن وەزارەتی بازرگانی 
و پیشەسازیی هەرێمەوە بۆ 
دامەزراندنی ناوچەو شاری 
پیشەسازی و پڕۆژەیاسایەكیش 
بۆ ئەم بابەتە دانراوە، ئەگەر 
هاتوو تەگەرەو بەربەستە 
نەیەتە ڕێی

ئەگەر ویستمان چەمكێك 
بدەینە سیاسەتی بازرگانی 
دەكرێ بڵێین بریتییە لە 
كۆمەڵە رێكارێكی یاسایی و 
كارگێڕی و هەڵسوكەوت كە 
دەوڵەت بۆ بەدیهێنانی ئامانجە 
ئابوورییەكانی دەیگرێتەبەر

كۆمپانیاو دامەزراوەكانی كەرتی گش������تی و هێنانەكایەی 
كەرتێك������ی تایب������ەت كە ب������ە جیددی بەش������داری بكەن لە 
پرۆس������ەی پەرەپێدان ل������ە میانی زیندووكردن������ەوەی كەرتە 
كاراكانی بەرهەمهێن������ان و زیادكردنی بەرهەمی خۆماڵی، 
لە هەمان كاتیش������دا گوشارو داخوازییەكانی دامەزراندن لە 
كەرتی گش������تی كەم دەكاتەوە، بەتایبەتیش ئەگەر لەگەڵ 
ئەو پرۆسەیەی چاكس������ازیدا خول یان پەیمانگای فێركردن 
و ش������یاندن بۆ پیش������ە جیاجیاكان لە هەرێ������م بكرێتەوە بۆ 
پێگەیاندنی كادیری خوێندەوار بۆ بازاڕەكان، چونكە هەرێم 
پێویس������تی بە كادیری مامناوەندیی خوێندەوار هەیە لەبەر 
ئەوەی زۆربەی ئەو پیش������ە گرنگانەی كە بازاڕ پێویستی 
پێیانە هەمیش������ە وەك میرات ماونەتەوە و دواتر بەردەوامی 
پێدان و گواس������تنەوەیان لە نەوەیەك������ەوە بۆ نەوەیەكی دیكە 
بێ ئەوەی پەرەس������ەندنیان تێدا بكرێت كە بگونجێت لەگەڵ 

داواكارییە تازەكانی بازاڕدا.
4- گرتنەبەری سیاس������ەتگەلێكی دروس������تی وەبەرهێنان 
لەسەر بنەما یاس������ایی و بابەتییەكان و لە سەرچاوەیەكی 
دیاریك������راوو دیاری بڕیاری پێش������وەختە بۆ وەبەرهێنەر، بە 
مەرجێ������ك كە ئەو سیاس������ەتە ئاس������ان و روون بێت و دوور 

بێت لە بیرۆكراتییەتی كارگێڕی و فرەیی س������ەرچاوەكانی 
بڕیار بۆ مۆڵەتدانی پڕۆژەكانی وەبەرهێنان وەك بەش������ێكی 
كارا ل������ە سیاس������ەتی بازرگانی، كە پێویس������تە لە هەرێم 
پەیڕەوبكرێت، ئەوەش پێویستی بە هەماهەنگییەكی تەواو 
هەی������ە لە نێ������وان دەزگا پەیوەندیدارەكان������ی وەبەرهێنان كە 
دەبێت هەموویان كاربكەن لەپێناو وەدیهێنانی سیاس������ەتی 
بازرگانی كە دەخرێتە  س������وودو بەرژەوەندیی هەرێمەوە نەك 
لە بەرژەوەندیی چەند توێژێكی دیاریكراو یان كەس������انێك 
لە نێو چەن������د توێژێكی دیاریكراودا، جا ئەگەر بۆ نموونە 
دەوڵەتان������ی هاریكاری������ی كەنداو لە ئەنجام������ی یەكێتیی 
س������ەرچاوەی بڕیار و سیاسەتی یەكگرتووی بازرگانی بە 
ش������ێوەیەك مامەڵە لەگەڵ لایەنەك������ەی دیكەدا بكەن وەك 
یەك یەكەی ئابووری، كەواتە بۆچی نەتوانین لە هەرێمدا 
و لە چوارچێوەی خ������ودی دامەرزاوەكانی هەرێمداو لەوانە  
وەزارەتەكان و دەس������تە پەیوەندیدارەكان سەرچاوەی بڕیارەكە 
یەكبخەین لەسەر بنەمای یاسا نەك دوور لە یاسا،  چونكە 
راس������تییەكی واقیعی هەیە، ئەم ج������ۆرە هەماهەنگییە بە 
باڵاترین پلە و بە ش������ێوەی بابەتی و ش������ەفاف دەسەپێنێت، 
ئەویش ئەوەیە كە دەروازەكانی سیاسەتی بازرگانی بریتییە 

ل������ە دەرچەكانی وەزارەت و دەزگا پەیوەندیدارەكان،  چونكە 
سیاس������ەتی بازرگانی لە دۆخی دروس������تدا نابێت ئەگەر 
بەربەس������تەكانی كەرتەكانی بەرهەمهێنان و خزمەتگوزاری 

چارەسەرنەكرێن جا ئەو بەربەستانە هەر جۆرێك بن.  
5- دابینكردنی تەواوی خزمەتگوزارییەكان بۆ ناوچەو شارە 
پیشەسازییەكان  و  بخرێنە بەردەم وەبەرهێنەران بەپێی بنەما 
یاساییە شەفافەكان و دوور لە بیرۆكراتییەت و مەحسوبییەت 
و خزم خزمانێ كە بەهیچ ش������ێوەیەك پەیوەندییان بە یاساوە 
نییە، دەكرێ بەمەش كەرتێكی تازەی پیشەسازی لە بوارە 
جیاجیاكانی پیشەسازی دابمەزرێت بە شێوەیەك كە بەشداری 
بكات لە پرۆسەی پەرەپێدانی پیشەسازیی لە چوارچێوەی 
یاسادانانی تەواوەوە، من لە نزیكەوە دەزانم كە هەوڵگەلێكی 
جیددی هەیە لە لایەن وەزارەتی بازرگانی و پیشەس������ازیی 
هەرێمەوە بۆ دامەزراندنی ئەم جۆرە ناوچەو شارانە و پڕۆژە 
یاس������ایەكیش دانراوە بۆ ئەم بابەتە ئەگ������ەر هاتوو تەگەرە 
و بەربەس������تی نەیەتە ڕێ، چ بەربەس������تی تەكنیكی، یان 
دارایی، یان سیاسی،  یان بەرژەوەندی لایەن و تاكەكەسی 
بێ������ت، كە ببنە ئاس������تەنگ لە ب������ەردەم دامەزراندنی ئەم 
ناوچانە، یاخود دوای دامەزراندیان بەربەس������ت بخەنە پێش 
كارەكانیان لە پێناو بەدیهێنانی بەرژەوەندییە كەس������ییەكان 
لەسەر حیسابی بەرژەوەندیی گش������تی هەروەك لە كەرتی 

وەبەرهێنانی هەرێمدا لەئارادایە.  
6- هەوڵدان بۆ جێبەجێكردنی یاسای كێبڕكێ و نەهێشتنی 
پاوانخوازی و كاراكردنی ئەنجومەنی كێبڕكێ و دەستكردن بە 
رووماڵێكی جیددی و بابەتییانە لە ناوچەكانی پاوانخوازی 
و سەرچاوەكانی لە هەرێمدا و چارەسەركردنی بە شێوەیەكی 
بوێرانە و ئاش������كرا بە ش������ێوەیەك ئەم پاوانخوازییانە بخرێنە 
بەرژەوەندیی گەنجین������ەی هەرێمەوە نەك بۆ گرووپ، یان 
كۆمەڵە كەس������ێك، چونكە چەند كەرتێكی دیاریكراو هەن 
كە بە هۆی كارایی و تەكنیكی بەرزییانەوە  پش������تیان پێ 
دەبەستن وەك كەرتەكانی گەیاندن، یان نەوت، یان وەبەرهێنان 
لە ب������وارە دیاریكراوەكان������دا وەك داودەرمان، ج������ا لە پێناو 
وەدیهێنانی بەرژەوەندیی گشتی دەكرێ ئەم پاوانخوازییانە 
ه������ەروەك ل������ە زۆر دەوڵەتانی پێش������كەوتوو و دواكەوتووی 
جیهان ب������ەدی دەكرێن  لە رێگەی زیادكردنی ئاش������كراوە 
بدرێن������ە چەند لایەنێك كە زیادكردنەكەیان بۆ دەردەچێت لە 
چوارچێوەی ياس������ا و رێكاری یاسایی و شەفاف، هەروەها 
داهاتەكانیش������یان بخرێتە گەنجینەی گشتییەوە لەجیاتی 

ئەوەی بخرێتە بەرژەوەندیی كرووپ یان كەسانێكەوە.
7- شانبەش������ان لەگەڵ ئەو رێكارانەی س������ەرەوەدا دەكرێ 
زەمینەیەكی گونجاوی یاسایی و كارگێڕیی دابین بكرێت 
بۆ پاراستنی بەرهەمە خۆماڵییەكان لە میانی بەكارهێنانی 
سیاس������ەتێكی گومرگیی گونجاو بە هەماهەنگی لەگەڵ 

حكومەت������ی فیدڕاڵدا بۆ كاراكردنی یاس������ای تەعریفەی 
گومرگی فیدڕاڵ بۆ مەبەس������تی دابینكردنی پاراستنی 
كارای بەرهەمە خۆماڵییەكان و بەتایبەتیش لە بازاڕەكانی 
هەرێم������دا ك������ە بوونەت������ە گەورەترین ب������ازاڕی عێراق كە 
كاڵای خ������راپ و كوالیتی ن������زم لەخۆدەگرێت كە بەپێی 
نۆڕمەكان������ی باش������یی و س������ەلامەتی لەگ������ەڵ كەمترین 
مواس������ەفاتی پێوانەیی یەكناگرێتەوە، بەڵكو هەندێ جار 
مەترسیشە بۆ س������ەر تەندروستی و سەلامەتیی مرۆڤ و 
بەتایبەتیش لە هەردوو كەرتی خۆراك و دەرماندا. تەنانەت 
لەچوارچێوەی رێكخراوی بازرگانیی جییهانی)WTO( دا 
ئەگ������ەر عێراق بوو ب������ە  ئەندام تێی������داو پابەنديش بوو بە 
رێككەوتننامەكانی،  بەمەش رێگە دەدات بە پاراس������تنی 
چەن������د بەرهەمێكی پیشەس������ازیی نیش������تمانی لە میانی 
 Anti رێككەوتننامەی نەهێش������تنی خنكان������ی بازرگانی
Dumping ئەگ������ەر بەرهەمی دیاریك������راو بخرێتە بازاڕی 

دیاریكراوی نیش������تمانیيەوە بە شێوەیەك و بە بڕێكی زۆرو 
ب������ە نرخێك كە بازاڕ بخنكێنێ������ت و كاریگەریی نێگەتیڤی 
هەبێت بۆ سەر پیشەسازییە نیشتمانییەكان، چونكە دەكرێ 
بە پێی هەمان رێككەوتننامە رێكارگەلی قەرەبووكردنەوە 
بگیرێتەبەر لەمیانی سەپاندنی باجی قەرەبووكردنەوە لەسەر 
ئەو كاڵایانەی كە مایەی خنكاندنی بازاڕن، هەتا ئەگەر 
بەش������ێوەیەكی كاتیش بێت تا ئەو وەختەی ئاس������ەواری ئەو 
خنكانە چارەس������ەر دەكرێن و لایەنی خنكێنەر راس������تەڕێ 
دەكرێ بۆ پابەندبوون بەو رێككەوتننامەیە، بەڵام پێویستە 
ئاگاداربین لەوەی كە رێكارەكانی پاراس������تنی پیشەسازیی 
نیش������تمانی نابێ������ت بە ش������ێوەی بنەڕەتی ب������ە ئامانجی 
دۆزین������ەوەی داهات بێ������ت بۆ گەنجین������ەی دەوڵەت، یان 
هەرێم،  بەڵكو بە ئامانجی دەس������تەبەركردنی پاراستن بێت 
بۆ پیشەس������ازیی نیش������تمانی بە پلەی یەكەم و دووەمیش 
بۆ پاراس������تنی بەكاربەر هاوشان لەگەڵ یاسای پاراستنی 
بەكاربەردا. ئەو هەموو ش������تانەو ه������ی دیكەش لەكۆتاییدا 
پەیوەس������تن بە سیاسەتێكی بازرگانیی شەفاف و بابەتی و 
هاوتەریبەوە چونكە گرنگترین شتە بۆ چالاكیی بازرگانی 
لە چوارچێوەی چالاكیی گش������تیی ناوخۆیی و دەرەكیی 
ئابووری������دا، بۆیە رێككەوتننام������ەی چات لە چوارچێوەی 
رێكخ������راوی بارزرگانیی جیهانیدا لە زۆر دەقەكانیدا و لە 
رووی قسەكردن لەسەر سیاسەتی بازرگانیی جەخت دەكاتەوە 
لە مەس������ەلەی شەفافییەتی ناوخۆیی واتا شەفافییەت لە 
وەرگرتنی بڕیارەكانی حكومەت پەیوەست بە سیاسەتەكانی 

بازرگانی.

* پسپۆڕ لە یاس������ای بازرگانی/ كۆلێژی یاساو رامیاری/ 
زانكۆی سەڵاحەدین

 پێویستە هەوڵبدرێ بۆ 
جێبەجێكردنی یاسای كێبڕكێ 
و نەهێشتنی پاوانخوازی و 
كاراكردنی ئەنجومەنی كێبڕكێ و 
دەستكردن بە رووماڵێكی جیددی 
و بابەتییانە لە ناوچەكانی 
پاوانخوازی و سەرچاوەكانی لە 
هەرێمدا و چارەسەركردنی بە 
شێوەیەكی بوێرانە و ئاشكرا بە 
شێوەیەك ئەم پاوانخوازییانە 
بخرێنە بەرژەوەندیی گەنجینەی 
هەرێمەوە نەك بۆ گرووپ، یان 
كۆمەڵە كەسێك

رێكارەكانی پاراستنی 
پیشەسازیی نیشتمانی نابێت 
بە شێوەی بنەڕەتی بە ئامانجی 
دۆزینەوەی داهات بێت بۆ 
گەنجینەی دەوڵەت، یان 
هەرێم،  بەڵكو بە ئامانجی 
دەستەبەركردنی پاراستن بێت 
بۆ پیشەسازیی نیشتمانی و 
پاراستنی بەكاربەر

رۆڵی دەزگای بانكی 
لەپەرەپێدانی ئابووریدا

دكتۆر ئەمین محمد سەعید ئەل ئیدریسی 

 دەستپێك 
دەزگای بانكی لەهەر دەوڵەتێكدا بە بەش������ێكی سەرەكی 
دادەنرێت لە بونیاتنانی ئابووری و كۆمەڵایەتیدا، چونكە 
لەژێر س������ایەی سیس������تمە ئابووری و كۆمەڵایەتیەكاندا 
رۆڵێكی گرنگ دەگێڕێت. دەزگای بانكی لە میانەی 
هەوڵدان������ی كۆمەڵگەكان ب������ۆ وەدیهاتن������ی پەرەپێدانی 
ئابووری ئەم رۆڵە گرنگەی پێ������دراوە، لەبەر ئەوەی بەو 
لایەنە رێكخراوەی دەرامەت������ە داراییەكان دەژمێردرێت لە 
بواری ئابووریدا، چۆنیەتی دابەشكردنی ئەو دەرامەتانە 
بەسەر بوارەكانی وەبەرهێنانی هەمەچەشنەدا ئامانجەكان 
وەدیدەهێنێ������ت. زۆربەی وڵاتانی گەشەس������ەندوو لەوانە 
عێراق و هەرێمی كوردستانیش، میراتێكیان بۆ ماوەتەوە 
كە لە دواكەوتوویی هەیكەل������ی بەرهەمهێنانیاندا دیارە، 
هەروەها بە تاكجەمس������ەری ئابووری و پشتبەستنیان بە 
بەرهەمهێنانی كەرەس������تەی خ������او ناوبانگیان دەركردووە، 
لەلایەكی ترەوە دەزگا بانكیەكانیان دواكەوتووەو سیستمی 
پارەو دراو تێیاندا ناجێگیرە، ئەمەش باڵی كێشاوە بەسەر 
دابەش������كردنی  لەكاتێكدا  لەبەرهەمهێناندا،  كورتهێن������ان 
دەرامەتەكان بەسەر چالاكیە ئابوورییەكاندا رۆڵی گرنگی 
هەیە، ئەمەش وایكردووە زۆربەی حكومەتەكانی وڵاتانی 
جیهانی س������ێیەم رووبكەنە دامەزراندنی بانكی پس������پۆرو 
تایبەتمەند كە لەس������ەرەتادا ئامان������ج لێی هاوكاریكردن و 
پاڵپش������تیكردنی كەرتە بنەڕەتیەكانی ئابوورییە، ئەمەش 
لە ڕێگای ئامادەكردنی بەش������ێك لەس������ەرمایەو قەرزی 
درێژخایەنی بانكییەوە. پشتی بەستووە بەوەی سەرمایەو 
وەبەرهێن������ان زیاتر بۆ ئ������ەو كەرتانە خ������ەرج بكرێت كە 
بەرهەمی������ان زیاترە، ئەمەش ئەو تەوەرە س������ەرەكییەیە كە 
بەهۆیەوە سیاسەتی پەرەپێدانی بەردەوام وەدی دەهێنرێت و 

دەبێتە فاكتەرێك بۆ رزگاربوون لەچوارچێوەی پاشكۆیی 
و دواكەوتەیی ئابووری.

 دەزگای بانك������ی و پەرەپێدان������ی ئابووری لە وڵاتانی 
پێشكەوتوودا:

دیق������ەت دەدرێت لەوەی كە پێوەن������دی هەیە بە دەزگای 
بانكی پەرەپێدان������ی ئابوورییەوە كە ل������ە هزری قۆناغە 
مێ������ژووە دیاریكراوەكانەوە س������ەرچاوەی گرتووە، ئەوەش 
لەماوەی نێوان س������ەرەتاكانی سەدەی هەژدەیەم تا دەگات 
بەسەرەتاكانی سەدەی بیست و یەكەم كە فیكری ئابووری 
كلاسیكی باڵادەس������ت بووە، لەو هزرەدا وادانراوە كە پارە 
تەنها پەردەیەكە بۆ ش������اردنەوەی ئاڵوگۆڕی راستەقینە، 
واتا رۆڵەكەی تەنها لەوەدا كۆدەبێتەوە كە پردێك بێت بۆ 
ئاڵوگۆركردن، بەوشێوەیە دەزگای بانكی بەپێی بیردۆزە 
كلاس������یكیەكان تەنیا پردێكە لەنێوان) پارەدانەری بانك و 
وەبەرهێنەردا(، ئەمەش بەپشتبەس������تن بەوەی سەڕافیی 
تەنیا دەرئەنجامێكە بۆ دی������اردەی نەختینەیی، تەنانەت 
هزری كلاس������یكی بڕوای بە توان������ای بانكەكان نییە بۆ 
دروس������تكردنی هێزی نوێی كڕین ك������ە دەكرێت ئەم هێزە 
بخەینە ژێر دەستی وەبەرهێنەرانەوە. بەو شێوەیە چالاكی 
دەزگای بانكی جیاكراوەتەوە لەو وەبەرهێنانە گرنگانەی 
ك������ە كاریگەریی������ان هەیە ب������ۆ دروس������تكردنی ئابووری 

نیشتمانی.
پاش دانان������ی كتێبێك������ی ئابووری بەن������اوی بیردۆزی 
پەرەپێدانی ئابووری شۆمبتر لەس������اڵی 1911 كەتیایدا 
گرنگیەك������ی تایبەت������ی دا بەدەزگای بانك������ی، بەوەی 
گرنگترین توخمە كە دەتوانێت هاوبەش بێت لە پرۆسەی 
پەرەپێدان������ی ئابووری ل������ە ڕێگای هاوبەش������یكردن بۆ 
دروستكردنی س������ەرمایە، هەروەها لەڕێگای خوڵقاندنی 

پرۆس������ەی پارەدانان لەبانكەكان، چونكە ئەم پرۆس������ەیە 
ڕێگادەدات بۆ فراوانكردنی بواری ئابووری و پێكهێنانی 
سەرمایە، سەرەڕای ئەوەی ئەگەر سەرمایەی پێویستیش 
نەبێ������ت بۆ ئ������ەو فراوانبوونە. ش������ۆمبتر جەختی كردەوە 
لەس������ەر گرنگی پارەدانان لەبان������ك، بەبێ ئەوەی رۆڵی 
پاشەكەوت لەپرۆس������ەی پەرەپێدانی ئابووریدا رەتبكاتەوە، 
كە بەخاڵی س������ەرەتای داناوە بەپێچەوانەی ئابووریناسە 
كلاس������یكیەكانەوە كە پێشتر جەختیان لەسەر ئەوە كردبۆوە 
كە پارەدانان شێوازێكە لە شێوازەكانی پاشەكەوتكردن بۆ 
كەمكردن������ەوەی خەرجیەكانی بەكارهێن������ان و بەكاربردن، 
گەرچی بیردۆزەكەی شومبتر گۆڕانكاری زۆری بەسەر 
ئەم بیرۆكەیەدا هێناوە بەڵام دەكرێت ئاڕاستە گشتیەكانی 
رۆڵ������ی دەزگای بانكی لەمیان������ەی ئەزموونی وڵاتانی 
پێشكەوتووەوە ببەستینەوە بە ئەركە سەرەكیەكانی دەزگای 

بانكیەوە، كە بریتیە لە دوو ئەرك:
1. تەمویل، 2.چاودێری.

بەمشێوەیەی خوارەوە:
ئەركی تەمویلكردن لە دەزگای بانكیدا ئاڕاس������تەكردنی 
تەمویلكردنی دەزگای بانكی دوو خاڵی باشی هەیە بۆ 

دەزگاكە.
یەكەم: بەدامەزراوەییكردنی دەزگای بانك لەبەریتانیا بە 

نموونە:
سیاسەتی دەزگای بانك لەبەریتانیا لەسەر چەند بنەمایەك 

دروست بووە كە لێرەدا پوختیان دەكەینەوە:
1. قەرزی كورتخایەن بۆ چالاكیە پیشەسازییەكان.

2. بەش������داری نەكردن لە پرۆژە ئابوورییەكاندا )لەمەدا 
بانكەكانی وڵاتانی گەشەس������ەندوو هەمان سیاس������ەتیان 

گرتۆتە بەر(. 
3. پێدان������ی ق������ەرز ب������ۆ ئاڵوگۆڕكردن و ئاس������انكردنی 

وەدەستهێنانی شمەك. 
كۆمەڵێ������ك هۆكار رۆڵ������ی گەورەیان بینی������وە بۆ ئەوەی 
دەزگای بانك������ی بەریتانی ئەم هەنگاوان������ە بهاوێژێت، 
چونكە بەریتانیا گەش������ەپێدانێكی زۆری لەو س������امانە 
وەیدهێناوە كەبەهۆی بازرگانی دەرەكیەوە پەیدای دەكرد، 
بەتایبەت������ی لەس������ەدەی هەژدەیەم كە توان������ی دەرامەتە 
سروش������تیەكانی دەست بكەوێت بۆ پاڵپشتیكردنی كەرتی 
پیشەس������ازی تایبەت و بۆ وەدیهاتنی پێداویس������تیەكانی 
پەرەسەندنی خێرا، بەش������ێوەیەكی گشتی ئەمە جگە لەو 
دەرامەتانەی كە بەهۆی كش������توكاڵی هاوچەرخەوە كۆی 
دەكردەوە. رێبازی پلەبەندی لەگەشەسەندنی پیشەسازی 
لەبەریتانی������ادا بەش������ێكی دەگەڕێتەوە بۆ ئ������ەو داهێنانە 
هونەریانەی ك������ە وایكردووە وەبەرهێن������ان لە كەرتەكانی 
بەرهەمهێنان������ی پیشەس������ازی گەورەدا دروس������ت بكات، 

ئەویش بەش������ێوەی ب������ەش بەش و درێژخای������ەن لە ڕووی 
زەمەنی������ەوە، بۆ ئەمەش كۆمەڵێك كەس������ایەتی كاریگەر 
هەبوون لەس������ەر دیاریكردنی سیاسەتی دەزگای بانكی 
بەریتانی ڕۆڵیان هەبووە، بازاڕی دارایی لەندەن)بۆرسە( 
بەش������ێوەیەكی رێكوپێك لەبەرفراوانبووندا بووەو هاوئاست 
بووە بە پێشكەوتنی هونەریی وردە وردە وای لەبەریتانیا 
كرد باش������ترین ش������وێن بێت بۆ دەزگای بانكی لەپێناوی 
تەمویلكردن������ی درێژخایەن������دا، هەروەها بۆ داپۆش������ینی 
پێداویستیەكانی كەرتی كشتوكاڵی و پیشەسازی، ئەوەش 
لەڕێگای ئەو قەرزانەی كە بەش������ێوازێكی كەمی قازانج 

دەدرێن.
 دووەم:دەزگای بانكی لە وڵاتانی تری ئەوروپاییدا:

ڕۆڵ������ی دەزگای بانكی لە وڵاتانی ت������ری ئەوروپاییدا 
سەبارەت بە ڕۆڵگێڕانی تەمویلكردن لەو ڕۆڵەی دەزگای 
بانكی بەریتانیا جیاوازبوو، ئەوەش بە پێی ڕەنگدانەوەی 
باری ئابووری و جیاوازی لە قۆناغەكانی گەش������ەكردن 
لە لایەك و هەروەها لە ش������ێوازی كارپێكردنی سیستمی 
ئابووری لە لایەكی ترەوە، دەزگای بانكی ئەو دەوڵەتانە 
لەو ماوەیەدا بە ش������ێوەیەكی ئەكتیڤ لە پرۆس������ەكانی 
پەرەپێدانی ئابووری بەش������دارییان هەبوو، پرۆس������ەكانی 
بواری  بۆ  بەرفراوانبوون������ی تەمویلكردنی درێژخای������ەن 
پیشەسازی پێشكەوت، گەرچی درەنگتر لەوەی بەریتانیا 
دروس������ت بوون، بەڵام چەندین كۆمپانیای موساهەمە بە 

بەشداری بانكە ئەوروپاییەكان كەوتنەگەڕ.
لە ناوەندی سەدەی نۆزدەیەمەوە لە فەرەنسا دوو دەزگای 
دارایی دروس������ت ب������وو)CREDIT MOBILIER( ئەوەی 
ترش������یان بە ناوی )CREDIT FONCIER(، یەكەمینیان 
وەك بانكی وەبەرهێنان بوو، كە دامەزراندنی هێڵی ئاسن 
و هەڵكەندنی كوڵخان و كارگەو بەندەرەكانی لەئەس������تۆ 
گرت، بەڵام دووەمیان پارەداركردنی كشتوكاڵی بە قەرزی 
درێژخایەن لە ئەستۆگرت دواتر پەرەی سەند تا گەیشت 

بەوەی قەرزی خانووبەرەو پیشەسازی بدات.
ئەركی چاودێری دەزگای بانكی

 هەوڵدەدەین ئەم ئەركە ڕوونبكەینەوە كە دەزگای بانكی 
لەسەر دوو ئاست ڕۆڵی خۆی دەبینێ 

یەك������ەم تایبەتە بە یەك������ەی بانكی)بانكی بازرگانی(، 
بەڵام دووەمیان تایبەتە بە دەسەڵاتی ناوەندی دراو)بانكی 
ناوەندی( س������ەبارەت بە ئاستی یەكەم تایبەتە بە یەكەی 
بانكی چالاكیەكانی لەسەر بنەمای بەدیهێنانی گەورەترین 
قازانج لەلایەك و بە هەن������د وەرگرتنی بڕەپارە لەلایەكی 
ت������رەوە، بەڵام ئاس������تی دووەم كە تایبەتە بە دەس������ەڵاتی 
ناوەندیی دراو ل������ە میانی چاودێری بانكە بازرگانیەكان 

لەسەر بانكی ناوەندی.

ئابووریناسە كلاسیكیەكانەوە كە 
پێشتر جەختیان لەسەر ئەوە 
كردبۆوە كە پارەدانان شێوازێكە 
لە شێوازەكانی پاشەكەوتكردن 
بۆ كەمكردنەوەی خەرجیەكانی 
بەكارهێنان و بەكاربردن

بازاڕێكی پەرەسەندووی دراوی 
و دارایی پێشكەوتوومان نییە 
كە ڕێگا بدات بەوەی شێوازی 
پارەدان بۆ ماوەی كورت 
بەكاربهێنرێت، زۆر جار ئەمە 
وەك یەدەگێكی لاوەكی بەكار 
دەهێنرێت كە یارمەتیدەرە بۆ 
بانكەكان تا ئەو یەدەگە بەرزەی 
هەیانە كەم نەكات

هزری كلاسیكی بڕوای بە توانای 
بانكەكان نییە بۆ دروستكردنی 
هێزی نوێی كڕین كە دەكرێت 
ئەم هێزە بخەینە ژێر دەستی 
وەبەرهێنەرانەوە. بەو شێوەیە 
چالاكی دەزگای بانكی 
جیاكراوەتەوە لەو وەبەرهێنانە 
گرنگانەی كە كاریگەرییان 
هەیە بۆ دروستكردنی ئابووری 
نیشتمانی

دووەم:دەزگای بانكی و پەرەپێدانی ئابووری لە دەوڵەتانی 
گەشەسەندوودا دەوڵەتانی گەشەسەندوو چەندین سیمایان 
هەیە كە كاریگەرییان هەیە بۆ س������ەر شێوازی كاركردنی 

دەزگای بانكی كە بریتین لە: 
1� بەشێكی گرنگی داهاتی نەتەوەیی لەبەرهەمهێنانی 
كەرەسە سەرەتاییەكان دێتەدی بە مەبەستی هەناردەكردنی 
دواتر ئاستی چالاكی ئابووری دەوەستێتەسەر بارودۆخی 

بازاڕەكانی هەناردەكردن لە دەوڵەتانی پیشەسازیدا.
2� نەبوونی بازاڕی پێشكەوتووی سیستماتیكی دارایی 

و دراویی.
3�  تێنەگەیشتنی خەڵك لە ڕێوشوێنی بانكی.

4� نەقۆس������تنەوەی پاشكەوتی دەسەبەركراو بە شێوەیەكی 
كارا هەرچەن������دە كەمیش بێت ك������ە ئەمەش دەبێتە هۆی 

كەمبوونەوەی ئاستی كەڵەكەبووی سەرمایە.
دەكرێت لایەنەكانی كاریگەریی ئەو س������یمایانە بۆ س������ەر 
كاری دەزگای بانك������ی لە دەوڵەتانی گەشەس������ەندوودا 

لەمانەدا پوخت بكەینەوە:
1� دەزگای بانك������ی ل������ە دەوڵەتان������ی گەشەس������ەندوو 
سیاس������ەتێكی تایب������ەت بگرێتەبەر بەق������ەرزو وەبەرهێنان 
بە ئاڕاس������تەی پەس������ەندكردنی قەرزی كورتخایەن، كە 
زۆرجار لە پارەداركردن و بە كۆگاكردنی كاڵای پێویست 
و كڕین������ی زەوی و زارو خانوب������ەرە بەكاردەهێنرێت، نەك 

قەرزدانی درێژخایەن یان مامناوەندی خایەن كە پەیوەستە 
بە چالاكی بەرهەمهێنانی كشتوكاڵی و پیشەسازی

2� گرتنەبەری سیاسەتێكی تایبەت لە ڕووی پاراستنی 
یەدەگێكی گەورە كە دەبێت������ە هۆی ئەوەی داهاتەكانی 
بەشێوەی كار بەكارنەهێنێ بۆ پەرەپێدانی ئابووری، بەڵام 
دەربارەی سیاسەتی یەدەگ كە دەزگای بانكی پێڕەوی 

دەكات دوو مەسەلەی گرنگ لە خۆ دەگرێت.
1� بانكەكان یەدەگێكی دراوی زۆر هەڵدەگرن و ڕێژەیەك 

لە سپاردن بەرز دەكەنەوە.
2� نەچەسپاندنی ئەو سپاردنانەو جیاوازی لە قەوارەكانی 

لە كاتێك بۆ كاتێكی تر.
ه������ۆی ئەمانەش بۆ ئ������ەوە دەگەڕێتەوە ك������ە بازاڕێكی 
پەرەس������ەندووی دراوی و دارایی پێشكەوتوومان نییە كە 
ڕێگا بدات بەوەی ش������ێوازی پ������ارەدان بۆ ماوەی كورت 
بەكاربهێنرێ������ت، زۆر جار ئەم������ە وەك یەدەگێكی لاوەكی 
ب������ەكار دەهێنرێت ك������ە یارمەتیدەرە بۆ بانك������ەكان تا ئەو 

یەدەگە بەرزەی هەیانە كەم نەكات.
سەرەڕای ئەمەش بەس������تنەوەی ئەو پارانەی كە لە بانك 
دان������راون بە حاڵەت������ی تەرازوو پێدان ك������ە ئەگەری هەیە 
بكەوێتە بەر گۆڕانكاریی توندەوە كە دەبێتە هۆی ئەوەی 
بەرەو پاراستنی یەدەگی گەورەی بەردەستی بەرێت، بۆ 

وەلاوەنانی نزمبوونەوەی كتوپڕ لە دراوی بیانیدا.     

بەستنەوەی ئەو پارانەی كە 
لە بانك دانراون بە حاڵەتی 

تەرازوو پێدان كە ئەگەری 
هەیە بكەوێتە بەر گۆڕانكاریی 
توندەوە كە دەبێتە هۆی ئەوەی 

بەرەو پاراستنی یەدەگی گەورەی 
بەردەستی بەرێت، بۆ وەلاوەنانی 

نزمبوونەوەی كتوپڕ لە دراوی 
بیانیدا


